
djalan nan bafaidah.
Artinjo bana: nan tatjinto dé sidang karapatan nangko — adolah mangandoeang doeo roekoen:

Roekoen 1 na' mampatinggi kasalamatan oerang nagari kami;

Roekoen 2 na' mampatagoeah karib -oerang Minangkabau djo oerang ditanah siko — soepajo doedoea' na' samo randah--taga' na' samo tinggi— bare' na' samo dipikoea ringan na'samo didjindjiang — ba' itoe makasoei' hati toean sagalo sidang karapatan — nan sampai kapado kami.

Tantangan dari pado itoe — itoelah nan kahandak hati kami  — ba' pitoea oerang toeo: „poetjoea' ditjinto oelam tibo" — Alhamdoeli'llah kadjawabnjo.

Soenggoeahpoen itoe damikian nan taraso dihati kami — mangko kasampai makasoei' itoe — bagantoeang kapado toean djoeo — djoko' tida" bantoean toean — tantoelah tida' kasampai sagalo makasoei toean itoe — sapandjang ingatan kami.

Mangko kasampai hadjat nantoen — timboea dahoeloe kasiah sajang— banamo tjinto mantjintoi" dari moeloei' sampai kahati — dari darah sampai kadagiang — antaro oerang Minangkahau — dengan oerang' ditanah siko.

Mangko dapé nan sado itoe — sapandjang ingatan kami nan sing- doeo djalan patoei' ditoeroeil; oeliah oerang ditanah siko, nan tingga di `Alam Minangkabau.

Adapoen djalan nan partamo — ijolah 'adat dengan oendang — sarato sjara' djo oegamo — kalau boeliah nan pinta' kami — oesah bare" sabalah djoeo — saroepo nan talah laloe nangko, oendang sadjo nan dikarehkan, 'adat djo sjara' ba' itoelah.

Tantang djalan nan kadoeo : mangko kadape" doedoea' samo randah — taga' na' samo tinggi — bare" na' samo dipikoea — ringan na' samo djindjinag antaro oerang ditanah siko — dengan oerang di Minangkabau, doeo poelo itoe djalannjlo — nan taraso dihati kami — nan patoei' bana dijalankan oeliah oerang ditanah siko — nan tingga di Minangkabau — na' samo sanang dalam hati.  
1. Wadjiblah: sagalo oerang Minangkabau, nan samo kapandaiannjo dengan oerang ditanah siko — kalau mangaradjokan satoe pakaradjaan nan samo bare'njo disamokan poelo gadji atau oepahnjo dengan oerang
ditanah siko, ama' samo gadang hatinjo.
2. Sagalo oerang-oerang ditanah siko — nan tingga di Minangkabau, maski ambtenaar pamarentah
atau paréman poen sakali — saboeliahboeliahnjo beliau itoe ma mandang samo sadjo — saroepo oerang badoesa. na' — ba' itoe pandang ,handaknjo — karano sagalo oerang itoe ko' bingoeang kadisoeroeah-soeroeah — ko' koewe" pambao baban — ko' tjadia' taman baroendiang, kamanolong manjampaikan sagalo makasoei' rang disiko — nan tingga di Minangkabau.

